
Ո Ր Ո Շ ՈՒ Մ
N _______-Ա
ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ

ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 57-րդ կետով` Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության ոստիկանությանը «Գոհարիկ սահմանափակ պատասխանատվությամբ ընկերության հետ 2015 թվականի դեկտեմբերի 3-ին կնքված N ՀՀ ԿԱ Ո-ԲԸՀԱՇՁԲ-2015/ԿՇ/ԸՎ ծածկագրով պայմանագրում կատարել փոփոխություն՝ պայմանագրի N 2 հավելվածում նախատեսված՝ Հայաստանի Հանրապետության ոստիկանության Լոռու մարզային վարչության Տարոնին կից հենակետի կառուցման աշխատանքների կատարման ժամկետի ավարտը սահմանելով մինչև 2019 թվականի սեպտեմբերի 30-ը ներառյալ:
2. Հայաստանի Հանրապետության ոստիկանության պետին՝  սույն որոշումն ուժի մեջ մտնելուց հետո երկշաբաթյա ժամկետում պայմանագրում կատարել փոփոխություններ՝ նախատեսելով, որ կատարվող փոփոխությունները տարածվում են կողմերի միջև փաստացի ծագած հարաբերությունների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                    ՎԱՐՉԱՊԵՏ





    ՆԻԿՈԼ ՓԱՇԻՆՅԱՆ
«____» ____________ 2019թ. 

Երևան

ՀԻՄՆԱՎՈՐՈՒՄ

«Հայաստանի Հանրապետության կառավարության 2015 թվականի նոյեմբերի 12-ի N 1301-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտության
1. Ընթացիկ իրավիճակը և իրավական ակտի ընդունման անհրաժեշտությունը   

ՀՀ ոստիկանության և «Գոհարիկ» սահմանափակ պատասխանատվությամբ ընկերության միջև 2015 թվականի դեկտեմբերի 3-ին կնքվել է «Պետության կարիքների համար կապալային աշխատանքների կատարման պետական գնման պայմանագիր» N ՀՀ ԿԱ Ո-ԲԸՀԱՇՁԲ-2015/ԿՇ/ԸՎ ծածկագրով պայմանագիրը, որով կապալառու «Գոհարիկ» ՍՊԸ-ն պարտավորվել է կատարել ՀՀ ոստիկանության Լոռու մարզային վարչության Տարոնի բաժնին կից հենակետի կառուցման աշխատանքները: 

Համաձայն պայմանագրի թիվ 2 հավելվածով հաստատված օրացույցային գրաֆիկի՝ նշված աշխատանքների (13 983 900 ՀՀ դրամ արժողությամբ) ավարտի ժամկետ է սահմանվել պայմանագրի կնքման օրվանից՝ 3 ամիս ժամկետը:

Նախագծանախահաշվային փաստաթղթերի մշակման փուլում շինության տեղակայման վայրը ընտրված է եղել քաղաքի արվարձանային հատվածում, որը նախկինում եղել է ՀՀ ոստիկանության տարածքային ստորաբաժանում: Նպատակահարմարությունից ելնելով, անհրաժեշտություն է առաջացել հենակետը կառուցել խիտ բնակեցված տարածքում՝ ՀՀ Լոռու մարզի Վանաձոր քաղաքի Բաղրամյան 24 հասցեում գտնվող «Վանաձորի Մ. Խորենացու անվան թիվ 17 ավագ դպրոցի բակային հատվածում, հաշվի առնելով նաև այն հանգամանքը, որ անչափահասները կլինեն ոստիկանության անմիջական հսկողության ներքո: Այսինքն, նախքան կապալառուի կողմից բուն շինարարական աշխատանքները սկսելը, որոշվել է հենակետը կառուցել նշված հասցեում, հետևաբար նախագծանախահաշվային փաստաթղթերում չեն կատարվել ո՛չ ծավալային, ո՛չ մակերեսային փոփոխություններ, ըստ էության չի փոխվել գնման առարկայի բնութագիրը:
29.09.2016թ.ի ընդունվել է ՀՀ կառավարության N 1009-Ա որոշումը, որով` «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված՝ Հայաստանի Հանրապետության լոռու մարզի Վանաձոր քաղաքի Բաղրամյան փողոցի 24 հասցեում գտնվող՝ «Մովսես Խորենացու անվան թիվ 17 դպրոց» պետական ոչ առևտրային կազմակերպության կողմից զբաղեցված անշարժ գույքի սպասարկման համար անհրաժեշտ 0.7809 հեկտար հողամասից 130 քառ. մետր մակերեսով և 76.450 հազ. դրամ կադաստրային արժեքով հողամասը (այսուհետ՝ գույք) հետ է վերցվել և ամրացվել Հայաստանի Հանրապետության ոստիկանությանը: Հողատարածքի հանձնման–ընդունման աշխատանքների ավարտից հետո ՀՀ Լոռու Վանաձոր քաղաքի համայնքի ղեկավարի կողմից 08.12.2016թ-ին ստացվել է N 132 շինարարության թույլտվություն՝ 2 տարի ժամկետով: Անհրաժեշտ ամբողջ փաստաթղթավորումը կատարելուց հետո շինարարական աշխատանքները մեկնարկել են, և հենակետը կառուցվել է: Հենակետը փաստացի հանձնվել է շահագործման, սակայն, կապալառուի կամքից անկախ հանգամանքներով, հանձնման-ընդունման ակտ մինչև օրս կազմված չէ, ուստի պայմանագրի դրույթների իմաստով աշխատանքը ավարտված չէ: 

Հաշվի առնելով ի հայտ եկած խնդիրները՝ ակնկալվում է շինարարական աշխատանքների ավարտը երկարաձգել մինչև սույն թվականի սեպտեմբերի 30-ը հանձնման-ընդունման աշխատանքները իրականացնելու և ավարտական ակտը կազմելու համար:

2. Կարգավորման նպատակը և բնույթը
Տվյալ բնագավառում շարունակվում է իրականացվել ՀՀ ոստիկանության ստորաբաժանումների շենքային պայմանների բարելավման և բնականոն գործունեության ապահովման, ինչպես նաև պետության առջև կապալառու ընկերության կողմից պայմանագրով ստանձնած պարտականությունների կատարման նկատմամբ պատշաճ հսկողության իրականացման քաղաքականություն:

Նախագծով նախատեսվում է թույլատրել ՀՀ ոստիկանությանը՝ N ՀՀ ԿԱ Ո-ԲԸՀԱՇՁԲ-2015/ԿՇ/ԸՎ ծածկագրով պայմանագրի հավելվածում փոփոխություն կատարելու եղանակով սահմանել շինարարական աշխատանքների կատարման ավարտի նոր ժամկետ՝ մինչև ս/թ. սեպտեմբերի 30-ը, որպեսզի կապալառուն հնարավորություն ունենա ավարտել ՀՀ ոստիկանության Լոռու մարզային վարչության Տարոնի բաժնին կից հենակետի հանձնման-ընդունման աշխատանքները և շենքը հանձնել վերջնական շահագործման:

3. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է ՀՀ ոստիկանության կողմից:

4. Ակնկալվող արդյունքը
Նախագծի ընդունման արդյունքում հնարավոր կլինի սահմանվող նոր ժամկետի ավարտի՝ 2019 թվականի սեպտեմբերի 30-ի դրությամբ ավարտել ՀՀ ոստիկանության Լոռու մարզային վարչության Տարոնի բաժնին կից հենակետի հանձնման-ընդունման աշխատանքները:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
